
Gwasanaethau Cyhoeddus Cymru Gyfan 
blynyddol

Beth yw’r Ysgol Haf?
Rhaglen ddysgu breswyl gynhwysfawr sy’n dod ag oddeutu 
250 o unigolion o’r sector cyhoeddus a’r trydydd sector yng 
Nghymru ynghyd bob blwyddyn yw’r Ysgol Haf. Cynhelir y 
digwyddiad dros 5 diwrnod gwaith mewn amgylchedd dysgu 
academaidd. Mae’r Ysgol Haf yn gyfle i bobl weithio ar draws 
ffiniau a diwylliannau i ddeall ei gilydd yn well, a sut mae bod 
yn arweinwyr mwy effeithiol ar gyfer yr 21ain ganrif.

Mae Academi Wales wedi ymrwymo’n llwyr i gynnal 
digwyddiadau dysgu sy’n seiliedig ar ethos Un Gwasanaeth 
Cyhoeddus Cymru. Gyda’i gilydd, mae arweinwyr a 
rheolwyr gwasanaethau cyhoeddus yn gyfrifol am wella lles 
economaidd, cymdeithasol, amgylcheddol a diwylliannol Cymru. 
Mae’r Ysgol Haf yn gyfle i ddysgwyr fynd ati i roi ar waith y 
gwerthoedd gwasanaethau cyhoeddus a’r ymddygiad arwain 
sy’n allweddol i lwyddo.

I bwy mae’r Ysgol Haf yn addas?
Mae’r Ysgol Haf yn addas i reolwyr ac arweinwyr o bob rhan o’r 
sector cyhoeddus a’r trydydd sector yng Nghymru, sy’n siapio 
ac yn dylanwadu ar y broses o ddarparu ein gwasanaethau, 
ac sy’n arwain prosesau newid. Mae’n berthnasol iawn 
i’r rheini sy’n wynebu cyfnod heriol ac yn ceisio gwella eu 
canlyniadau’n sylweddol.

Mae’r digwyddiad dysgu hwn, a gynhelir dros 5 diwrnod, 
wedi’i gynllunio fel rhaglen ‘ymestyn’. Bydd yn gyfle unigryw 
i fwrw golwg dros eich sgiliau presennol a’u gloywi, i gael 
gwybodaeth newydd a dysgu am arferion arwain arloesol, ac i 
edrych ar ffyrdd gwreiddiol o ‘ddarparu busnes’, gan fanteisio 
ar gyfoeth o brofiadau a gwybodaeth gyffredinol.

Arwain drwy Ddewis – o’r effeithlon i’r eithriadol 
Yn ystod y digwyddiad, bydd Ysgol Haf 2019 yn gyfle i adolygu 
a gloywi sgiliau arwain hollbwysig, cael gwybodaeth newydd a 
chryfhau dealltwriaeth o’r ymarfer arwain diweddaraf yn ogystal 
ag ymchwilio i ffyrdd arloesol o newid ymddygiad er mwyn cael 
canlyniadau gwahanol, a dysgu sut i ‘gyflawni busnes’ mewn 
ffordd wahanol er mwyn ateb y galw sy’n wynebu’r gwasanaeth 
cyhoeddus yng Nghymru.

Mae rhaglen ddysgu’r Ysgol Haf wedi cael ei datblygu i helpu 
i drawsnewid eich arddull arwain o’r effeithlon i’r eithriadol; 
i ddefnyddio eich gwerthoedd a’ch ymddygiadau chi eich hun i 
helpu pobl i deimlo, meddwl a gweithredu y tu hwnt i’r terfynau 
y maen nhw’n eu dychmygu, ac i ddefnyddio’r galluoedd a’r 
capasiti sydd gennych chi go iawn i ateb gofynion arwain mewn 
gwasanaeth cyhoeddus a bod yn arweinydd sy’n addas ar gyfer 
yr 21ain Ganrif. Bydd yr wythnos hon yn darparu dysgu sy’n 
ychwanegu gwerth ac yn eich helpu i greu llwyddiant yn eich rôl, 
gyda’ch tîm ac er budd eich sefydliad.

Mae siaradwyr 2019 yn cynnwys:
Margret Heffernan 

Mae Margaret yn entrepreneur ac yn awdur pum llyfr. 
Mae dros saith miliwn o bobl wedi gweld ei sgyrsiau 
TED. Hi yw arweinydd Rhaglen Arweinyddiaeth 
Gyfrifol y Forward Institute, a thrwy Merryck & 
Co., mae hi’n mentora prif weithredwyr ac uwch 
swyddogion gweithredol nifer o sefydliadau mawr 
byd-eang. Mae ganddi ddoethuriaeth er anrhydedd o 
Brifysgol Caerfaddon ac mae’n parhau i ysgrifennu i’r 
Financial Times a’r Huffington Post.

Ian Robertson

Mae Ian Robertson yn gyd-gyfarwyddwr y Sefydliad 
Iechyd Ymennydd Byd-eang (www.gbhi.org), yn Athro 
Emeritws yng Ngholeg y Drindod Dulyn, yn Wyddonydd 
Hybarch ym Mhrifysgol Texas yn Dallas ac yn Athro 
Gwadd yng Ngholeg Prifysgol Llundain. 

Mae e’n arbenigwr rhyngwladol ar gysylltiadau 
meddwl-ymennydd mewn anhwylderau emosiynol 
ac anhwylderau’r ymennydd. Mae ef hefyd wedi 
ymgymryd ag uwch swyddi ym mhrifysgolion Columbia, 
Caergrawnt a Toronto. Fel niwrowyddonydd a 
seicolegydd clinigol hyfforddedig, mae ymchwil Ian yn 
ceisio pontio’r bwlch rhwng gwyddoniaeth yr ymennydd, 
seicoleg dynol a’r heriau personol y mae pob un person 
ar y blaned yn eu hwynebu o bryd i’w gilydd. Mae nifer 
o’i lyfrau wedi’u cyfieithu a’u hadolygu gan gynnwys 
The Stress Test, Mind Sculpture, The Mind’s Eye, 
Stay Sharp and The Winner Effect, a chyfeirir yn eang 
atynt ledled y byd. Mae ei flogiau a’i negeseuon trydar 
poblogaidd i’w gweld ar www.ianrobertson.org a  
@ihrobertson.

Mae bywgraffiadau llawn y siaradwyr ar gael yn www.llyw.cymru/academiwales

http://www.gbhi.org
http://www.ianrobertson.org

Nick Richmond – Tricordant

Mae gan Nick frwdfrydedd mawr dros gynllunio 
gweithleoedd ffyniannus trwy greu gwaith ystyrlon 
i ffurfio sefydliadau iach sy’n perfformio’n dda. 
Mae ef wedi gweithio fel ymgynghorydd sefydliadol 
ar draws nifer o sectorau dros y 12 mlynedd 
diwethaf. Mae Nick yn cyfrannu’n frwd at y 
gymuned cynllunio a datblygu sefydliadol fel un o 
Gyfarwyddwyr Tricordant, ac fel Cadeirydd Fforwm 
Cynllunio Sefydliadol Ewrop. Mae e’n defnyddio 
dulliau arloesol gan gynnwys Lego® Serious Play® 
i helpu arweinwyr a sefydliadau ffynnu mewn  
cyd-destunau cymhleth. 

Alastair Mitchell-Baker – Tricordant

Mae Alastair yn frwdfrydig dros gefnogi arweinwyr i 
weithio trwy faterion strategol a sefydliadol cymhleth 
gan ddefnyddio ei sgiliau ym maes strategaeth 
a chynllunio a datblygu sefydliadol. Mae’n un o 
Gyfarwyddwyr sefydlu Tricordant, cwmni ymgynghori 
sefydliadol. Cyn Tricordant, treuliodd 15 mlynedd 
gyda’r GIG fel uwch reolwr gan gynnwys cyfnod 
fel Prif Weithredwr. Mae ef hefyd wedi bod 
yn Gyfarwyddwr Anweithredol yn y GIG am 
13 mlynedd, yn Ddarlithydd/Cymrawd gwadd yn 
Ysgol Fusnes Brunel, ac yn gyd-sylfaenydd Fforwm 
Cynllunio Sefydliadol Ewrop. 

Mae bywgraffiadau llawn y siaradwyr ar gael yn www.llyw.cymru/academiwales

Sandford Borins

Athro Rheolaeth Gyhoeddus ym Mhrifysgol Toronto 
yw Sandford Borins. Mae ei waith ymchwil yn 
canolbwyntio ar naratif ac arloesedd. Mae ei 11 llyfr 
yn cynnwys Negotiating Business Narratives (2018), 
The Persistence of Innovation in Government (2014), 
Governing Fables: Learning from Public Sector 
Narratives (2011) ac Innovating with Integrity 
(1998). Mae’n siarad yn fynych mewn cynadleddau, 
a rhoddodd gyflwyniadau yn ddiweddar yn yr OECD, 
ac i lywodraethau yn Awstralia, Mexico, Taiwan a 
Periw. Ef oedd Llywydd y Canadian Association 
of Programs in Public Administration o 2003 i 
2007, a gwasanaethodd fel Cadair ei adran o 
1990 i 2003. Gwnaeth ei astudiaethau israddedig 
yn Harvard, lle graddiodd â magna cum laude ac 
etholwyd ef i Phi Beta Kappa. Aeth yn ei flaen i 
wneud gradd meistr mewn Polisi Cyhoeddus yn 
yr Harvard Kennedy School, a derbyniodd ei Ph.D 
mewn Economeg yn Harvard. Mae’n ysgrifennu 
blog ar reolaeth gyhoeddus, arloesedd a naratif ar  
www.sandfordborins.com

Emmanuel Gobillot

Wedi’i ddisgrifio fel ‘y gwrw arweinyddiaeth cyntaf 
i genhedlaeth MySpace’ a’r ‘llais mwyaf arloesol 
mewn arweinyddiaeth heddiw’, mae Emmanuel 
wedi gweithio gyda sefydliadau sy’n amrywio o 
Astra Zeneca i Zurich Financial Services drwy Google 
a’r Cenhedloedd Unedig. Ers mwy na 15 mlynedd, 
mae ei ymyriadau wedi canolbwyntio ar greu’r gallu 
mewn sefydliadau i ddarparu canlyniadau drwy 

Mae bywgraffiadau llawn y siaradwyr ar gael yn www.llyw.cymru/academiwales

http://www.sandfordborins.com

arweinyddiaeth o’r radd flaenaf. Mae hefyd yn 
gyd-sylfaenydd y cwmni ymgynghori Collaboration 
Partners sy’n arbenigo mewn helpu sefydliadau i 
gydweithio’n well. 

Mae’n un o siaradwyr arweinyddiaeth prysuraf 
Ewrop; ef yw awdur ‘The Connected Leader’, llyfr a 
mynd mawr arno yn y DU a’r UD a gyhoeddwyd gan 
Kogan Page, a ‘LeaderShift’ a ‘Follow the Leader’. 
Cafodd ei lyfr diweddaraf, ‘Disciplined Collaboration’, 
ei gyhoeddi gan Urbane yn 2016. Mae ei lyfrau wedi’i 
sefydlu fel un o’r meddylwyr mwyaf blaenllaw ar 
fodelau arweinyddiaeth newydd. 

Dyma oedd gan gynrychiolwyr blaenorol i’w ddweud:

Alla i ddim dweud bod yr Ysgol Haf wedi “bodloni” 
fy nisgwyliadau! Aeth y tu hwnt i fy nisgwyliadau. Yn wir, 
mae wedi peri i fi ail-lunio’r disgwyliadau sydd gennyf ohonof 
fi fy hun. Dim llai na GWEDDNEWIDIOL!!! 

Cynadleddwr 2018, Cyfoeth Naturiol Cymru

Aeth y tu hwnt i fy nisgwyliadau. Teimlaf ei bod wedi bod yn 
fraint cael bod yn rhan o grŵp mor rhyfeddol o bobl. 
Cynadleddwr 2018, Cyngor Gweithredu Gwirfoddol Cymru

Os nad ydych yn sicr bod yr Ysgol Haf ar eich cyfer chi; 
meddyliwch eto! Bydd yn agor eich meddwl, yn ehangu eich 
gwybodaeth a’ch rhwydweithiau (cyfeillion) ac yn bwysicach na 
dim, yn gwneud i chi feddwl!!  

Cynadleddwr 2018, Sefydliad Materion Cymreig

Sut mae gwneud cais? 
Mae sicrhau bod buddsoddiad yn dwyn budd yn bwysicach nag 
erioed yn yr hinsawdd sydd ohoni. 

Mae hyn yn golygu mwy na dim ond budd ariannol. 
Mae’n ymwneud â’r budd rydych chi’n ei gael o’r cyfraniad, 
sef yr effaith gynaliadwy y bydd yr hyn a ddysgir yn ei chael 
ar yr unigolyn a’r sefydliad, a sut mae hyn yn gysylltiedig â’r 
gwasanaethau a ddarperir i bobl yng Nghymru. Gyda hyn mewn 
golwg, rydym am i sefydliadau gymryd cyfrifoldeb dros ddewis yr 
enwebeion ar gyfer yr Ysgol Haf. 

Mae’r sefydliadau hynny sydd am reoli eu ceisiadau yn 
ymddangos ar y rhestr hon – “rhestr o gysylltiadau 
sefydliadol” ar gyfer yr Ysgol Haf, sydd ar gael ar ein gwefan.

Mae dwy ffordd o wneud cais am le: 

1.  Os yw’ch sefydliad yn ymddangos ar y rhestr o gysylltiadau 
sefydliadol, bydd yn rhaid i chi gysylltu â’r person a enwir i 
gael gwybod beth yw proses ymgeisio’ch sefydliad a chael 
sêl bendith ganddo erbyn 15 Mawrth 2019. Allwn ni ddim 
prosesu ceisiadau uniongyrchol gan unigolion sy’n gweithio 
i’r sefydliadau hyn. 

 Pan fydd eich sefydliad wedi cadarnhau eich enwebiad, 
bydd yn rhaid i chi lenwi ffurflen gais ar-lein ar gyfer  
Ysgol Haf 2019 (gweler isod) erbyn 8 Ebrill 2019. 

2.  Os ydych chi’n gweithio i sefydliad sydd ddim yn ymddangos 
yn y rhestr, dylech wneud eich cais yn annibynnol gan sicrhau 
eich bod yn cael y caniatâd priodol gan eich prif weithredwr 
neu’ch uwch arweinydd. 

 Bydd yn rhaid i chi lenwi ffurflen gais ar-lein ar gyfer  
Ysgol Haf 2019 erbyn 8 Ebrill 2019. 

Mae ffurflenni cais ar gael ar ein gwefan yn  
www.llyw.cymru/academiwales

http://www.llyw.cymru/academiwales


/  Arweiniad gwych trwy ddysgu 9

Y dyddiad cau ar gyfer cyflwyno ceisiadau 
Ar ôl cael caniatâd i fynd i’r digwyddiad a dilyn y llwybr 
perthnasol, bydd yn rhaid i chi lenwi’r ffurflen gais ar-lein erbyn 
8 Ebrill 2019, gan nodi’n glir ac yn gryno beth yw’ch amcanion 
wrth ddod i’r digwyddiad. 

Bydd ymgeiswyr yn cael gwybod a ydyn nhw wedi cael lle ai 
peidio erbyn diwedd mis Ebrill 2019

Ychwanegol I’r raglen Ysgol Haf, bydd 
cyfle i gynadleddwyr ennill cymhwyster lefel uwch cydnabyddedig 
trwy fodiwl academaidd newydd, sy’n gysylltiedig â’u hamser yn 
yr Ysgol Haf. Mae’r modiwl ‘Adolygiad o Ddysgu Proffesiynol’ 
sy’n cael ei gyflwyno gan Brifysgol Cymru, y Drindod Dewi 
Sant, yn unigryw, gan ei fod wedi’i ddatblygu fel man cychwyn 
ar gyfer y rhai hynny sydd â diddordeb mewn astudio ar gyfer 
Doethuriaeth Broffesiynol (DProf) ond gellir ei ddefnyddio 
tuag at Dystysgrif Ôl-raddedig (PGCert), Diploma Ôl-raddedig 
(PGDip), Gradd Meistr (MA) neu Radd Meistr Proffesiynol (MProf). 
Felly beth bynnag yw’ch dyheadau academaidd, gall y modiwl 
hwn eich helpu ar eich ffordd.

Ceir rhagor o fanylion ar dudalen we https://academiwales.
gov.wales/pages/summer-school-ysgol-haf-2019 Ysgol Haf 
Academi Wales.

http://www.academiwales.gov.wales/pages/summer-school-ysgol-haf2019
http://www.academiwales.gov.wales/pages/summer-school-ysgol-haf2019

Rhagor o wybodaeth 
I gael rhagor o wybodaeth am yr Ysgol Haf, ewch i: 
https://academiwales.gov.wales/pages/summer-school-ysgol-
haf-2019 

Os hoffech chi gael e-fwletin Academi Wales, anfonwch e-bost 
atom: academiwales@llyw.cymru neu ewch i  
www.llyw.cymru/academiwales

mailto:academiwales%40llyw.cymru?subject=
http://www.llyw.cymru/academiwales

